
Биринчи бўлим. Олимларнинг илм олиш 

йўлида қилган сафарларида бошларидан 

кечирган чарчоқ ва қийинчиликлари 

ҳақидаги хабарлари 

8. Қози, фақиҳ, аллома, файласуф, тарихчи, 

социология фанлари устози Абдурраҳмон ибн 

Муҳаммад ибн Холдун
1
 раҳимаҳуллоҳ ўзининг 

“Муқаддима” номли асарида
2
 шундай дейди:  

“Илм олиш йўлида сафар қилиб, олимлар 

билан кўришиш таълимда камолотга эриштиради. 

Бунинг сабаби шулардир: одамлар билимларини, 

ахлоқларини, мазҳаблар фикрлари ва фазилатлар 

билан зийнатланган безакни гоҳида илм, таълим ва 

учрашиш йўли билан олсалар, гоҳида устозлар билан 

бевосита мулоқот ва талқин йўли билан оладилар. 

Фақат шуни айтиб ўтиш керакки, малакалар бевосита 

ва талқин йўли билан ҳосил қилинганда янада 

мустаҳкам ва пухтароқ бўлади. Яъни устозлар қанча 

кўп бўлса, малакаларнинг ҳосил бўлиши ва уларнинг 

пухталиги ҳам шунча кучли бўлади.  

                                                           
1
 732–808 ҳижрий йиллар яшаб ўтган. 

2
 279-бет. 

Истилоҳлар (терминлар) таълим олиш 

жараёнида толиби илмга чалкашлик туғдириши ва 

ҳатто улардан кўпчилиги буни илмнинг бир қисми 

деб ўйлаб қолиши мумкиндир. Устозлар бу борада 

турли услубларни қўллагани учун, толиби илм 

устоздан бевосита таълим олмагунича бу 

чалкашликдан қутула олмайди.  

Толиби илмнинг илм аҳллари билан учрашиб, 

улар билан бирга бўлиши ва бир қанча устозлар 

кўриши, истилоҳларни бир-биридан ажрата олишини 

таъминлайди. Бунга олимлардаги истилоҳларни 

ўргатишдаги турли услубларини кўргани сабаб 

бўлади. Шу тариқа толиби илм истилоҳларни илмдан 

ажратади ва уларни таълим йўллари ва ғояга элтувчи 

воситалар эканлигини билади ҳамда пухта ва 

мустаҳкам малака эгаси бўлиб етишади, 

билганларини тўғрилайди ва уларни бошқаларидан 

ажратади. Шу билан бирга бир қанча ва турли 

устозлар билан кўришиб, улардан талқин ва бевосита 

таълимни кўпайтириш билан малакасини 

мустаҳкамлайди. Бу эса Оллоҳ унга илм ва ҳидоят 

йўлларини осон қилган кишиларга насиб бўлади. 

Демак, бир қатор олимлар билан кўришиб ва 

устозлардан бевосита таълим олиб, кўп фойдаларга ва 

камолотга эришиш учун, албатта, илм олиш йўлида 

сафар қилиш керак экан. “Оллоҳ Ўзи истаган 

кишиларни тўғри йўлга ҳидоят қилади”
1
... 

9. Имом Ибн Жамоа ўзининг манфаатли ва 

ажойиб китоби “Тазкиратус-сомиъ вал-мутакаллим 

фи адабил-олим ва мутаъаллим”ида
2
 толиби илмнинг 

одоби ҳақида сўзларкан, шундай дейди: 

“Учинчи: толиби илм ёшлигини ва умрининг 

ҳар бир лаҳзасини ўзини пайсалга солмай, орзу 

умидга берилмай таҳсил олишга интилиш билан 

ўтказиши лозим. Зеро умрдан ўтган ҳар бир соатнинг 

на бадали ва на эвази бор. Толиби илм илмни комил 

қилиш, иштиёқ билан ҳаракат қилиш ва таҳсил 

олишда бор кучини сарфлашдан тўсувчи ғовларни ва 

машғул қилувчи алоқаларни бақадриҳол узади. Чунки 

улар йўлтўсарларга ўхшайди. Мана шунинг учун ҳам 

салафлар илм йўлида оилани ташлаб, ватандан 

узоқлашишни мустаҳаб санаганлар. Чунки фикр бир 

қанча нарсага тақсимланса, ҳақиқатларнинг туб 

моҳиятини ва нозик масалаларнинг чигалларини 

ўрганишга етарли бўлмай қолади. Шунга “Илмга 

                                                           
1
 Бақара: 213. 

2
 70-бет.  

бутун борлиғингни бермагунингча, илм сенга бир 

бўлагини ҳам бермайди”, дейилади”. 

10. Олим ва сайёҳ шоир Абу Исҳоқ Ал-Ғоззий 

Иброҳим ибн Усмон
1 

нақадар гўзал сўзни айтган. У 

ўлкама ўлка кезиб, ҳатто бормаган жойи қолмагани 

боис сайёҳ номини олган. У сафар қилиш ва Ер юзини 

айланишга қизиқтириб, инсоннинг қадрига етилмаган 

ёки улуғ ва шарафли кишилар зое қилинган ердан 

чиқиб кетишнинг фазилати ҳақида нақадар гўзал 

сўзларни айтган: 

Ақл кўзи йўққа не керак одоб, 

Керак бўлмайди-ку чироқ кўрларга. 

Афсус, танилмадинг юртингда қолиб,
2
 

Зар қадри маълумдир ёлғиз заргарга.
3
 

                                                           
1
 У 441-ҳижрий санада Фаластиннинг Ғазо шаҳрида таваллуд 

топиб, 524-ҳижрий санада Хуросоннинг Марв ва Балх 

вилоятлари орасидаги бир минтақада вафот этган. Кейин Балхга 

олиб бориб дафн қилинган. Оллоҳ таоло уни раҳмат ва борар 

жойини жаннат қилсин. 
2
 Шоир бу ўринда толиби илм бир жойда қолиш билан 

танилмаслигини айтиб, илм йўлида бошқа юртларни кезишга 

тарғиб қилган ва шеърнинг сўнгги қаторида илм йўлида риҳлат 

қилиш қадрини ҳамма ҳам билавермаслигини зарбулмасал 

қилган. (изоҳ таржимондан). 
3
 Шеър таржимаси Муқим Маҳмуд қаламига мансуб. 

Имом, ҳофиз, муҳаддис Ибн Рушайд Ал-

Мағрибий Ас-Сабтий
1
 раҳимаҳуллоҳ илм йўлида 

сафар қилиш ва ғурбатда юришни мадҳ этиб шундай 

дейди: 

Сафар қилғил, ватан ҳажрин унутғил, 

Ки жаҳд айлаб, улуғ мақсадға етғил. 

Кийик қорнида қолғон мушк эмасдур
2
, 

Денгиз тубида қолғон дур эмас дур
3
. 

Энди тобеин олимлар ва улардан кейин келган 

уммат имомларининг бу мавзуга алоқадор 

хабарларини келтиришга киришаман. 11. Дастлаб 

Абдуллоҳ ибн Масъуднинг шогирди улуғ тобеин, 

обид, фақиҳ Масруқ (ибн Аждаъ Ал-Ҳамдоний Ал-

Яманий Ал-Куфий)
4
 ҳақида келган хабарлардан 

бошлайман.  

У киши ҳақида Шаъбий шундай дейди: “Ундан 

кўра илмга чанқоқроқ бирор кишини кўрмадим”.  

                                                           
1
 657-761 ҳижрийда яшаб ўтган. 

2
 Одатда биз билган мушк атири Ҳимолай, Тибет, Сибир, 

шимоли-ғарбий Хитой тоғларида яшайдиган (буғу) кийикнинг 

эркагидан, янада аниқроқ айтсак, қорин бўшлиғидаги апелсин 

катталигидаги без (халта)дан олинади. (изоҳ таржимондан) 
3
 Шеър таржимаси Муқим Маҳмуд қаламига мансуб. 

4
 63 ҳижрий санада вофот этган. Оллоҳ раҳмат қилсин. 

Ҳофиз Ибн Абдулбар “Жомиъу баёнил-илм ва 

фазлуҳ” китобида
1
 шундай дейди: “Масруқ битта 

калима(ни билиш) учун сафар қилган. Шунингдек, 

Абу Саид  ҳам (бу киши Ҳасан Басрий бўлиши керак) 

битта калима(ни билиш) учун сафар қилган”.  

12. Хатиб Боғдодий “Ал-Кифоя фи илмир-

риваяҳ” китобида
2
 улуғ тобеин (Абул Олия) Руфайъ 

ибн Миҳрон Ар-Риёҳий Ал-Басрий
3
нинг шундай 

деганини келтиради: “Басрада эканимизда Расулуллоҳ 

соллаллоҳу алайҳи ва салламнинг саҳобаларидан нақл 

қилинган ривоятларни эшитар ва Мадина сари йўлга 

чиқиб, уни уларнинг оғизларидан эшитмагунимизча 

хотиржам бўлмас эдик”. 

13. Ҳофиз Ибн Касир “Ал-Бидоя ван-ниҳоя” 

китобида
4
 тобеинлар саййиди, Мадинаи Мунаввара 

олими (Саид ибн Мусаййаб)
5
нинг таржимаи ҳолида 

шундай дейди: 

                                                           
1
 1/94. 

2
 403-бет. 

3
 93 ҳижрий санада вафот этган. Оллоҳ раҳмат қилсин. 

4
 9/100. 

5
 13–94 ҳижрий саналарда яшаб ўтган. Оллоҳ раҳмат қилсин ва 

ундан рози бўлсин. 

“Молик, Яҳё ибн Саиддан, у Саид ибн 

Мусаййабдан нақл қилади. Саид ибн Мусаййаб: 

“Битта ҳадисни ўрганаман дея бир неча кеча-кундуз 

сафар қилишимга тўғри келарди”, деди”. 

14. Ҳофиз Ромаҳурмузий “Ал-Муҳаддис ал-

Фасил байнар-ровий вал-воъий” китобида
1
 улуғ 

тобеин Шаъбий (Омир ибн Шароҳийл Ал-Куфий Ал-

Ҳамадоний)
2
нинг эшитган уч ҳадисни деб Кўфадан 

Макка сари йўлга отлангани ва “Пайғамбар 

соллаллоҳу алайҳи ва саллам билан кўришган бирор 

кишини ёки у зот соллаллоҳу алайҳи ва салламнинг 

саҳобаларидан бирини учратаман, деб умид қиламан”, 

деганини ривоят қилади. 

15. Ҳофиз Заҳабий “Тазкиратул-ҳуффоз” 

китобида
3
 имом Шаъбий (Омир ибн Шароҳийл Ал-

Куфий Ал-Ҳамадоний)нинг таржимаи ҳолида шуни 

келтиради:  

Ибн Шубрума деди: Шаъбийнинг шундай 

деяётганини эшитганман: “Шу кунга қадар қўлимга 

қалам олиб оқ қоғозни қора қилмадим. Ким менга бир 

                                                           
1
 224-бет. 

2
 19–103 ҳижрий саналарда яшаб ўтган. Оллоҳ раҳмат қилсин. 

3
 1/81 ва 84. 

ҳадисни айтиб берган бўлса, албатта уни ёдлаб 

олдим. Ўша ҳадисни мен учун яна бир бор 

такрорлашини хуш кўрмадим. Энди илмдан 

унутганларимга келсак, агар бири уларни ёдласа, ўша 

билан олим бўлиши мумкин”. 

Водиъ Ар-Росибий, Шаъбийдан ривоят 

қилади. Шаъбий шундай деди: “Ривоятларим ичида 

шеърдан кўра озроғи йўқ. Агар хоҳласам, сизларга 

такрор қилмасдан тўхтамай бир ой шеър ўқиб 

беришим мумкин”. 

Ибнул Маданий айтади: Шаъбийдан сўралди: 

— Бунча илмни қандай қилиб эгалладингиз? 

— Ишониб, суяниб қолмаслик, ўлкама ўлка 

сайр, эшак каби сабр ва қарға каби барвақт 

ҳаракат қилиш билан, деб жавоб берди.
1
 

16 – Ҳофиз Доримий ўзининг “Сунан”ида
2 

ва 

Хатиб Боғдодий “Ар-Риҳлату фи талабил ҳадис” 

китобида
3
 улуғ тобеин Абу Қилоба (Абдуллоҳ ибн 

                                                           
1
 Хатиб Боғдодий “Ал-Жомиъ лиахлақир-ровий ва одобус-

сомиъ” 2/183. 
2
 1/136. 

3
 144-бет. 



 

11 

Зайд) Ал-Жармий Ал-Басрий
1
га борган санад билан 

унинг шундай деганини ривоят қилишди: “Мадинада 

уч ой қолдим. У ерда ундан ҳадис ривоят қилинган 

бир кишини кутишдан бошқа бирор юмушим йўқ эди. 

Ва ниҳоят менга унинг Мадинага қайтаётгани хабари 

келди, мен кутиб турдим, у келди ва менга ҳадисни 

айтиб берди”. 

17. Ҳофиз “Тарихул ислом”
2
 ва “Тазкиратул 

ҳуффоз”да
3
 улуғ тобеин, имом (Макҳул Аш-

Шомий)
4
нинг, Шом халқининг имоми ва фақиҳининг 

таржимаи ҳолида қуйидагиларни айтади: “Макҳул 

Абу Абдуллоҳ ибн Абу Муслим Ал-Ҳузалий, фақиҳ, 

ҳофиз, Шом халқининг имоми, Ҳузайл қабиласидан 

бўлган бир аёлнинг озод қилган қулидир.  

Абдуллоҳ ибн Ало айтади: Макҳулнинг 

шундай деганини эшитдим: Саид ибн Оснинг қули 

эдим, у мени Мисрдаги Ҳузайл қабиласидан бўлган 

                                                           
1
 104 ҳижрийда вафот этган, машҳур шахслардандир, Оллоҳ 

раҳмат қилсин. 
2
 5/4. 

3
 1/108. 

4
 У Афғонистоннинг Қобул шаҳрида туғилган ва Шом 

диёрининг Дамашқ шаҳрида 112 ҳижрийда вафот этган, Оллоҳ 

раҳмат қилсин. 

бир аёлга ҳадя қилди. Ўшанда Оллоҳ менга уни, яъни 

Мисрни неъмат қилиб берганди”. 

Яҳё ибн Ҳамза, Абу Ваҳб Ал-Калаъий 

Абдуллоҳ ибн Убайддан, у эса Макҳулдан ривоят 

қилади: “Мисрда озод қилиндим, ўйлайманки у ерда 

олмаганим бирор илм қолмади. Сўнгра Ироққа, ундан 

кейин Мадинага бордим, ўйлайманки у ерларда ҳам 

олмаганим бирор илм қолмади. Сўнгра Шомга 

бордим ва у ерни элакдан ўтказдим (у ердаги 

илмларни икир-чикиригача ўргандим). Буларнинг 

бари учун байтулмолдан улуш олардим”. 

Юнус ибн Букайр, Ибн Исҳоқдан Макҳулнинг: 

“Бутун ер юзини илм талабида айланиб чиқдим”, 

деган сўзларини эшитганини ривоят қилади. Ва яна 

Саид ибн Абдулазиз, Макҳулнинг: “Ниманики 

эшитсам, уни кўксимда сақладим ва истаган пайтим 

уни топдим”, деган сўзларини ривоят қилди. 

18. Қози Иёз “Тартибул мадорик”и
1
 ва Ибн 

Ножий “Маолимул иймон” ва “Такмила”сида
2
 имом 

Абдуллоҳ ибн Фаррух Ал-Форисий Ал-

                                                           
1
 3/110. Мағриб босмаси. 

2
 1/241. 

Қайравоний
1
нинг таржимаи ҳолида қуйидагилар 

келган: “Кўфага келганимда энг катта иштиёқим 

Аъмаш Сулаймон ибн Меҳрондан ҳадис эшитиш эди. 

Аъмашни суриштирсам, унинг ҳадис талабаларига 

аччиқлангани ва бир муддат уларга ҳадис 

айтмасликка қасам ичганини менга айтишди. Унга 

йўл топармиканман деган умидда остонасига келиб 

кетардим. Бироқ бунинг ҳеч иложи бўлмади. 

Кунлардан бир кун Аъмашнинг остонасида ғурбатда 

юрганиму, ундан ҳадис эшитишдан ҳам 

маҳрумлигимни ўйлаб ўтирсам, баногоҳ уйдан бир 

жория чиқди ва менга:  

— “Бизнинг остонада нима қилиб ўтирибсан?!”, 

дея сўраб қолди. 

— “Мусофир кишиман”, деб ҳолатни 

тушунтирган бўлдим. 

— “Қаердансан ўзи”, деди. 

— “Африкаданман”, дедим. Унинг юзига қон 

югурди ва: 

— “Қайравонни биласанми?” деди. 

— “Қайраводанман”, дедим. 

                                                           
1
 115 ҳижрийда Андалусда туғилган ва 176 ҳижрийда Мисрда 

вафот этган. У имом Молик, Абу Ҳанифа, Саврий ва 

бошқаларнинг ҳамроҳларидан бири бўлган, Оллоҳ раҳмат 

қилсин. 



 

14 

— “Ибн Фаррух хонадониничи?” деди жория. 

— “Каминанинг ўзлари бўламан”, дедим. Сўнгра 

у менга термилиб қарадида: 

— “Абдуллоҳмисиз?” деди. 

— “Ҳа”, дедим. Қарангки, у биз уни ёшлигида 

сотиб юборган жориямиз экан.  

У чопиб Аъмашнинг ҳузурига кириб, унга: 

“Мен сизга айтиб берган хўжайиним остонада 

турибди”, деди. Шунда Аъмаш унга мени уйга 

бошлаб киришини амр этди. Мен кирдим, сўнгра у 

мени ўзининг уйининг рўпарасидаги уйга 

жойлаштирди. Бошқа одамлар ҳадис эшитишдан 

маҳрум эканлар, мен то ундан ҳам моҳир бўлгунимга 

қадар, у менга ҳадис ривоят қилди ва мен ундан ҳадис 

эшитдим”.  

Моликий унинг ўтмишда риҳлат қилганини ва 

бир қанча шайхлару фақиҳлар билан учрашганини, 

шу жумладан Абу Ҳанифадан девон ҳолига келмаган 

анчагина масалаларни эшитганини айтади, 

айтилишича, ўн минг масала бўлган экан. Ва яна 

Моликий унинг шу воқеани айтиб берганини зикр 

қилади: “Бир куни Абу Ҳанифанинг ҳузурида 

эканимда, уйининг томидан бир ғишт қулаб бошимга 

тушди ва бошимни ёрди. Шунда Абу Ҳанифа: “Дия 

оласанми ёки уч юз ҳадисми? Танла!” деди. Мен: 

“Ҳадисларни оламан”, дедим. Сўнгра у менга ҳадис 

ривоят қилди”. 

Энди мавзумизга алоқадор бўлган 

муҳаддислар саййиди, аҳли суннат имоми ва 

байроқдори, зоҳидлар ва обидлар шайхи, имом Абу 

Абдуллоҳ Аҳмад ибн Ҳанбал
1
 ҳақида келган 

хабарларга ўтаман. 

19. Абул Юмн Ал-Улаймий Ал-Ҳанбалий “Ал-

Манҳажул Аҳмад”
2
 номли китобини Аҳмад ибн 

Ҳанбалнинг таржимаи ҳоли билан бошлаб, шундай 

дейди: “Имом Аҳмад ўн олти ёшида ҳадис ўрганишни 

бошлади. 183 йили Кўфага борди, бу унинг илк 

сафаридир. 186 йили Басрага борди. 187 йили 

Маккага Суфён ибн Уяйнанинг ёнига борди. Ушбу 

сана, имом Аҳмаднинг илк бор ҳаж қилган йилидир. 

197 йили Яманнинг Сано шаҳрига Абдурраззоқнинг 

ёнига борди. Сафар асносида Яҳё ибн Маъин билан 

ҳамроҳ бўлди”. 

                                                           
1
 164-241 ҳижрийда яшаб ўтган. Оллоҳ ундан рози бўлсин. 

2
 1/8. 

20. Ҳофиз Ибн Жавзий “Маноқибул имом 

Аҳмад”
1
 китобида, фақиҳ Аҳмад ибн Ҳамдон 

Ҳанбалий “Сифатул фатво вал муфтий вал 

мустафтий”
2
 китобида, ҳофиз Ибн Касир “Ал-Бидоя 

ван-ниҳоя”
3
да имом Аҳмаднинг қуйидаги сўзларини 

келтирадилар: “Илм олиш ва суннатни ўрганиш учун 

чегарага яқин ҳудудларни, Шом диёрларини, денгиз 

соҳилларини, Мағриб, Жазоир, Макка, Мадина, 

Ҳижоз, Яман, бутун Ироқ, Форс, Хуросонни ва тоғу 

тошлару чўлу биёбонларни айланиб чиқдим. Сўнгра 

Боғдодга қайтдим.  

Кейинчалик Кўфага бордим ва шундай бир 

уйда қолдимки, бошим тагида ёстиқ ўрнида ғишт 

бўларди! Камига истима касалига чалиндим, сўнгра 

онамнинг ёнларига қайтдим, чунончи ундан изн 

олмаган эдим, Оллоҳ уни раҳмат қилсин. Ўшанда 

ёнимда тўқсон дирҳам пулим бўлсайди, Ройга Жарир 

ибн Абдулҳамиднинг олдига сафар қилган бўлардим. 

Ҳамроҳларимнинг айримлари кетишди, бироқ менинг 

ҳеч вақоим йўқлиги сабаб боришга қодир бўлмадим”. 

давоми бор... 

                                                           
1
 25, 26-бетлар. 

2
 78-бет. 

3
 10/336. 


